5-ЗЕРТХАНАЛЫҚ ЖҰМЫС
Спирттердің суда еруі, жануы, көпатомды спирттерге сапалық реакция
Реактивтер: этанол, бутанол-1, су, натрий гидроксидінің 10%-дық, мыс (II) сульфатының 3%-дық ерітінділері, фуксин ерітіндісі, шырпы, сіріңке.
Химиялық ыдыстар мен зертханалық құрал-жабдықтар: сынауықтар, сынауыққа арналған тұрғы, көрлен табақша.
Қауіпсіздік техникасы ережелері. Қыздырғыш құралдармен, сілтілермен, қышқылдармен жұмыс істеу ережелерін сақтау.
Жұмыс барысы
1-тәжірибе. Спирттердің суда ерігіштігі.
Сынауықтардың біреуіне 5 мл этанол, екіншісіне 5 мл бутанол-1 құйыңдар. Спирттердің үстіне физикалық шамамен 2 мл су қосыңдар. Спирттердің тығыздығы судың тығыздығынан аз болғандықтан, олар үстіңгі қабатта құралады. Сынауықтарды шайқаңдар.
Тапсырма. Спирттердің судағы ерігіштігіне көңіл аударып, тиісті қорытынды жасаңдар.
2-тәжірибе. Жануы.
Екі көрлен табақшаның біреуіне шамамен 2 мл этанол, екіншісіне 2 мл бутанол-1 құйып, оларға тұтанған шырпы жақындатыңдар. Этанол көгілдір, әлсіз жарқырайтын жалынмен, ал бутанол-1 жарық жалынмен жанады.
Тапсырма. Тәжірибеде байқаған құбылыстарды түсіндіріп, тиісті қорытындылар жасаңдар.
3-тәжірибе. Көпатомды спирттерге сапалық реакция
Сынауыққа 5 мл глицерин ерітіндісін құйыңдар, оған 5–6 тамшы мыс (II) сульфатын тамызып, үстінен тұнба түзілгенше натрий гидроксидін қосыңдар.
Тапсырма. Тәжірибеде байқаған құбылыстарды түсіндіріп, тиісті қорытындылар жасаңдар.

